Elfriede Perathoner

LA FERATA DE GHERDEINA®

L fova n bel di de mei dI ann 1960: passa 2000 persones se ova abind adum
dan la stazion dla ferata de Urtijéi. Cun duel y tristéza aspitoveles che | ruvéss
y cumpaniéda dala mujiga. L fova I'ultim viac che la ferata fajova, do che la
ova cumpli per 44 ani alalongia si servisc raternan y suflan.

La ferata fova unida costruida entan la Prima Viéra Mundiela. La messova
miur€ la puscibelteies de refurnimént dl front dolomitich. Proiec per na ferata
fova bele danman. L se tratova de proiec che fova unic laurei ora te témps de
pesc.

Bele 1I'ann 1906 ova Josef Rifesser da Stufan meti adum na brosciura sun
la ferata de Gherdéina,"” cun chéla che | purvova a cunvéncer la populazion dla
valeda dl bujén de costrui na ferata, davia che la streda de Gherdéina “ne
curespuend bele encuei nia plu ala cundizion fluriénta de nosta endustria, la ne
curespuend nia a nosc trafich turistich for plu muvimenta entan la sajon da
d’instd y la curespuend mo manco ala ghiranzes pertendudes de santa rejon da
na stazion turistica da d’inviérn”.”

Chésta brosciura ie unida scrita te n témp te chél che Gherdéina vivova n
svilup ecunomich nia preudu tlI’endustria dl [én y tl turism. N avanamént dl
trasport tres la streda de Gherdéina fova la cunseguénza: aprésciapuech 18-20
milions de kg de marcianzia univa uni ann traspurtei lessi.” La streda ne tlecova
nia plu: cun na larghéza de mé 3,8 m y cun tlo y il6 n deslivel dl 18% fovela
n enciamp rie da superé per | trasport de aredamént de dlieja y autéresc. L univa
minechie dant danejaménc ala scultures. Plu suvénz messoven desparti de gran
casses che cunteniva costruzions de 1€n per pudéi ence passé te lueges ulache
la streda fova scialdi strénta.”

Josef Rifesser, otimist dl prugrés, ova te si scrit polemich, drét enteressant
da n pont d’ududa storich-culturel, recunesciu y tlari che 1 svilup de n raion
ecunomich depénd dal cunliamént ala enfrastrutura moderna dl trafich. Na ferata
garantiss n viac plu a bonmarcid y plu aslune enchin ala ferata dl Préner, pitéss
mocis la puscibeltd de furné entan dut I’ann, y emplu slesiréssela 1 trasport.

L pont de aviéda dla ferata restova mo daviért: o Tluses o Pruca. L
finanziamént dassova uni curi cun I’emiscion de azions privilegédes y fundieres.

*) NgradecueralaseniéuraMilva Mussner 3) Resposta sun Bozner Nachrichten di 17
-Bonata per la traduzion dal tudésch tl de messel 1910, mapa Grédner Bahn,
ladin de Gherdéina. archif cumenel de Tluses.

1) Rifesser, Josef: Die Grédner Bahn, 4) Do na cumunicazion a usc de Robert
Bozen 1906. Moroder, Urtijéi.

2) ib., pl. 7.

N valgun uemes de Urtijéi stajova ala per per Rifesser y fundova n Cumité dla
ferata.” Tl medem t€mp proietova 1’enjenier Josef Riehl na ferata dla Dolomites
che dassova mené, pian via da Gherd€ina, séura i jéufs de Sela y Purdoi, tres
Reba y La Plief de Fedom, séura | jéuf de Fauzares ju a Ampéz y inant enchin
a Toblach. Chésta ferata che foss passeda bel tres la Dolomites €ss dassi giauri
al trafich I raion dala cuntreda tan faszinénta. I Gherdéines enteressei ala ferata
se univa al proiet de Riehl y lasciova speré te de gran cuntribuzions.®” Sun | pont
de aviéda dla ferata dla Dolomites s’arlevovel eder n cunflit d’enteresc che | ne
foss nia stat mésun archité tan présc. Belau duta la stazions turistiches che se
descedova plan plan dlongia I'Isarch, danter Bulsan y Persenon, cialova de se
tré 1 pont d’aviéda. N tel cunliamént ulova di na sburdla de viérs dl turism, y
si empurtanza politica-ecunomica fova massa granda per pudéi se tré sotora. |
Bulsanins se ova pronunzid per na linia che menova séura Fie-Séuc-Ciastel y
Urtijéi, entan che 1 Gherd€ines sperova sun n cunliamént plu curt ala ferata a
sud. Na trasseda da Bulsan séura la mesa-mont via senificova ziam na desviéda
per 1 trasporc de chiena che piova via da Gherdé€ina y jiva al nord. L proiet dla
ferata séura la montes fova uni laurd ora da Riehl, ma €l enstés 'ova giudicd
nia rentabl y tecnicaménter scialdi rie.” Per chésta gauja s’ova | Minister dla
ferates® y Josef Riehl pronunzida 1’'ann 1909 contra la ferata de mesa-mont.
Sciche auternanza ala ferata de mesa-mont se batova i Bulsanins, per la linia
da Pruca demez.”

Ence chéi de Persenon ne se ova nia lascia mucé la ucajion de méter la mans
sun | proiet: la idea fova chéla de cunli¢ Persenon tres Gherdéina cun Blumau
- In0 n proiet che entardivova I'esecuzion dla linia Pruca o Tluses!'” Scebén che
i marcéi dla chiena fova en gran pert urientei a nord, ne se ova i Gherdéines
nia tan riésc lascia ciaculé su che | trat da Gherd€ina tres Persenon foss plu
cumedéul y plu rentabl che la doi routes proietedes y béndebo plu curtes da
Tluses - obén Pruca - a Urtijéi. Enchinamei la valeda de Puster dassova uni trata
ite: chéi de Persenon preudova te si proiet n slungiamént dla ferata de Gherd€ina
enchin a Vandoies.'” Ma ence chésc proiet univa refusa dal Minister dla ferates.
For plu y plu solidarisova abitanc de Persenon cun chéi de Tluses y stajova ala

I ponc de aviéda debatui fova $én doi: Tluses o Pruca. I Gherdé€ines lasciova
per entant chésc pont mo daviért. Empermo 1 versaménc di cuntribuc che i

5) Protocol dla senteda dl Cumité dla ferata 9) Protocol dla senteda dl Cunséi dla fera-
di 6 de fauré 1905, mapa Grodner Bahn, ta di 19 d’agost 1910, datd 24 d’agost
archif cumenel de Urtijéi. 1910, nr. 16022, archif dla zitd de Bul-

6) “Hoher Landtag von Tirol!, Dolomi- san.
tenbahn”, Innsbruck 15 de utober 1905, 10) Riehl a Rifesser, data 7 de nuvémber
archif cumenel de Urtijéi. 1905, nr. 6846/f, archif cumenel de

7) RiehlaPerathoner, datd 29 de nuvémber Urtijéi.

1909, archif dla zitd de Bulsan. 1 1) Gazétaufizielaper ferates y navigazions,

8) Bozner Nachrichten, 9 de nuvémber 1906, nr. 104, pl. 2207, archif dla
1909. Republica.

chemuns enteressei al proiet dla ferata &ss veraménter dat cd, dassova determiné
la vela dla trasseda.'

L finanziamént dassova uni realisda tres I'emiscion d’azions fundiéres y
privilegédes, pra chéles che | univa emprima pensa de se tré permez i enteressei,
depona la Provinzia y | Stat. La pitla zitd de Tluses, dani€ura enteresseda al
proiet, lasciova speré te de gran cuntribuc.'” Oradechél pitova Tluses de miéura
cundizions de cunliamént ala ferata a sud. L toch de streda enchin a Tluses
presentova na méndra pendénza dl grunt, cundizions dl terac otimeles y la ferata
pudova passé tres belézes dla cuntreda. La linia Tluses-Urtijéi fova oradechél
plu curta y custova perchél demanco."” Empld fova “dut o scenoauter | trafich
prinzipel che péia via da Gherdéina, urientd de viérs dl nord y no dl sud; sibe
I"impurtazion de marcianzia - mocis de leniam adurva tl’endustria dla valeda -
vén dai raions dl nord, sibe 1'espurtazion di prudoc endustriei dla valeda vén
fata a nord™." Tluses fova ence bele unida nuzeda dan la costruzion dla streda
de Gherdéina.'” En cunscidrazion de chésta vantajes ti dajova chéi de Urtijéi
la preferénza ala linia de Tluses. Riehl ova laurd ora per chésta linia n proiet
che | ti ova presenta al Minister dla ferates. Chésc ova fissd per de nuvémber
dl 1906 la revijion dla trasseda, pra chéla che n dassova ence traté la luegia dla
stazion dla ferata.'” Sun la pusizion dl frabicat dla stazion ne fova i cumémbri
dl Cumité dla ferata bén no a una.'™ La jiva $§én de giapé riésc | finanziamént,
davia che pernanche n se €ss assegurd chésc, pudoven giapé la cunzescion. Tl
n milion de heleri,'” plu de n chert dla spéises preududes sun 1 proiet y che
amuntova a 3.9 milions. L jiva de bujén de na suvenzion da pert dl Stat y dla
Provinzia, sce n ulova purté a cumplimént 1 proiet. La dumanda de suvenzion
al “Landtag” fova eder unida refuseda cun la mutivazion “de sburdlé ora la
dezijion sun I'amonta dla soma enchin che i [éures preliminers sun la doi linies
n’'éss nia cunzedi de se fé na idea sun | custimént cumplessif de duta la
scumenciadiva y de si realta”.?”

12) Usservazions de Richl en cont de na 17) Protocol dla revijion dla trasseda, fata
discuscion sun la ferata de Gherdéina, dai 7 ai 9 de nuvémber 1906, archif
datedes 16 de messel 1905, archif dla cumenel de Urtijéi.
zita de Tluses. 18) Riehl, Josef: Dolomitenbahn. Techni-

13) Memorandum al Cumité dla ferata de scher Bericht. Teilstrecke Waidbruck
Urtijéi, data 12 de merz 1906, archif dla (Klausen) - St. Ulrich. Variante fiir
zitd de Tluses. Adhasionsbetrieb von Pufelser Briicke

14) Riehl, Josef: Dolomitenbahn. Teilstrecke bis St. Ulrich - Schattenseite, km 17,7 -
Waidbruck oder Klausen-St. Ulrich, km 20,655, Nr. 32412/31, archif dla
archif cumenel de Urtijéi. Republica (Viena).

15) Protocol dla revijion dla trasseda, fata 19) Kargruberal Cumité dla feratade Urtijéi,
dai 7 ai 9 de nuvémber 1906, archif 21 de merz 1907, archif cumenel de
cumenel de Urtijéi. Urtijéi.

16) Bozner Nachrichten, 26 de nuvémber 20) Bozner Zeitung, 14 de nuvémber 1908.
1905.



Chéi de Persenon y Bulsan sperova, coche bele dit desséura, te n cunliamént
dolomitich y purvova uludaménter de la tré ora en lonch cun | proiet de Tluses
per davanié t€émp da anjini€¢ cd si proiec. Sun n tel tratamént de si proiet se a
sambén i Gherdéines meti de contra mandan na ressoluzion al “Landtag™: “...
La persones encuei tlo endunedes préia | “Landtag” tirolesc che 1 tole ino ca
| proiet dla ferata bele presenta y chést iéde zénza to en cunscidrazion proiec
tla nibles che ie mé unic scirmei ite tla debatuda acioche 1 proiet de Gherdéina,
che ie autaménter plu inant da n pont d’ududa dla rentabeltd, dl bujén y dl svilup
naturel dl trafich y che €ss emprimadedut meritd cunscidrazion, tuméss tl’ega.
N préia ence de ne ti teni nia la scela a routes da descunsié y che foss de dann
al proiet dla ferata di Gherdé€ines ...”*" La ressoluzion ne n’ie nia resteda zénza
uni t€uta en cunscidrazion: n se ova téut dant de traté la cuestion dla ferata tla
prima session dl “Landtag” che univa. Ence | Minister dla ferates® se ova mustra
a una cun cunzescions: sun la basa di resultac dla revijions dla trasseda, fates
de nuvémber dl 1906 y de setémber dl 1907, apurvovel ai 10 d’auril dl 1909
I’elaburazion di proiec detali€i per la s€ula ferata a aderénza Tluses-Laion-
Urtijéi y per la linia cumbineda a stanges dentedes y a aderénza Pruca-Laion-
di doi luesc de Tluses y Pruca che ie mé de cater km dalonc un dal auter - tres
n azionamént dentd enchin al mesc “Vogelweide”, ala ferata a aderénza de
Tluses.” Pra la revijion dla trasseda “surpassova” 1 proiet dla ferata de
Gherdéina chél dla ferata de mesa-mont da n pont d’ududa sibe finanziel che
ence tecnich. L proiet de na ferata de mesa-mont messova uni dat su da si
sustenidéures per la stleta rentabeltd preududa.

La cuestion dla ferata de Gherdéina parova ensci finalménter ji a bén de
Tluses. Chéi de Persenon solidarisova cun | proiet de Tluses. Ma la situazion
che semiova a prima ududa tan bela, messova mo s’ancunté cun truepa
deficulteies. Bulsan ne la dajova nia tan sauri su y se agudova al proiet de Ciastel
costruzion de chésta linia po pu uléi di, plu tert, n cunliamént diret da Bulsan
tres Blumau y Fie.” ¥

Bulsan-Pruca-Ciastel contra Persenon-Tluses-Gherdéina: la custelazions se
ova spustd; $€n foveles una dan I’autra tla batalia per | pont d’aviéda dla ferata
de Gherdéina. Che | fin di Bulsanins fova cun chésc ino chél de na entardiveda
uluda dla costruzion dla ferata fova bén tler, davia che enchin che 1 fova
melseguréza y dejunion sun la direzion dla linia, ne univa | proiet nia téut su
tl desséni de lege dla ferates locheles. (Y n desséni de lege dla ferates locheles
fova cunlia cun na suvenzion dl proiet).

Davia che I’esecuzion dl proiet fova sautd séuradut per la cuestion dl
finanziamént, se arlével zénza uléi la dumanda, ciuldi che i Gherdéines ne n’a

21) Innsbrucker Nachrichten, 29 de dezém- 23) Rifesser, op. cit., pl. 51-52.

ber 1908. 24) Bozner Zeitung, 22 d’agost 1910.
22) Gazéta ufiziela per la ferates y naviga-

zions, 1909, nr. 52, archif dla Republica

(Viena), pl. 460.

nia enstésc téut tla man | finanziamént dl proiet, “do che,” aldo che Rifesser scrij
te si brosciura, “1 ie pu scioldi assé tla valeda™.>> L’assegurazion finanziela dl
proiet €ss finalménter pudd méter na fin al cunflit d’enterés per | pont d’aviéda;
na unificazion sun chésc, che fova la cundizion per giapé na suvenzion, ne foss
nia plu jita de bujén. Ma dant messoven mo se davanié la créta dla persones

dla ferata y | ne fova nia tan sauri fé a les cunvéncer.

La situazion fova unida tan ciauda che de nuvémber dl 1911 dven messi
cherd€ ite na senteda a Urtijéi, senteda te chéla che 1 univa fat ora sce la ferata
dassova bén mo uni costruida.’® L’afermazion fata dala “Bozner Nachrichten”
po messeral mo regorer lessu truepa ega tl Isarch, ajache i Gherdéines ie true
massa de bon marciadénc per se lascé ite zénza bujén te na risia de milions”,””
se cunfermova.

La realisazion de n cunliamént dla ferata cun Tluses semiova uni for plu
daujin. Che Ciastel se temova ensci da n “endeblimént” de si turism da d’insta
y da n spustamént dla sunieria sezionela a Tluses, iel da entraudéi da si sforc
per | cumplimént dla ferata de mesa-mont che &ss dassu pi€¢ via da Blumau.?®

N auter pont sun chél che i enteressei de Ciastel se batova per giapé 1
cunliamént dla ferata fova la trasseda Pruca-Tagusens-Teis-Ciastel-Urtijéi. L
univa ence pensa a n slungiamént dla ferata sun Mont de Séuc.*”

La revijion dla trasseda dla linia Pruca-Ciastel ie unida fata I’ann 1909. Pra
chésta se pronunziova chéi de Ciastel bén for mo per la ferata de mesa-mont,
“ma sce per gaujes finanzieles o d’autres ne fossel nia std mésun realisé
chésta”,’” se detlarovi a una cun la ferata Pruca-Ciastel. Chésc proiet ova ence
giapd n gran susténi dai Bulsanins che udova te chésc n bon proiet de cuncurénza
ala ferata da Gherdéina a Tluses, for mé sciche auternanza ala ferata de mesa-
mont, sce chésta ne n’&ss nia pudd uni realiseda per motifs tecnics y finanziei.’"
L culauradéur de Riehl, Korger, detlarova eder, en ududa dla gran deficulteies
tecniches y finanzieles, la plu gran pesimes contra | proiet Pruca-Ciastel.’” La
stampa tudéscia-sudtiroleja da entléuta - mocis la “Bozner Nachrichten” y la
“Bozner Zeitung” - nunziova ala menuda di proiec dla ferata de Gherdéina tan
pustejei; la mdjera simpatia univa tlo mustreda per | proiet de Pruca séura Ciastel,
mutiveda dala intlujion dl raion dassénn frecuenta de Ciastel y S€uc, dal pont
d’aviéda plu 1deél de Pruca, da si esisténza manaceda y dala compra dl terac

25) Rifesser, op. cit., pl. 68. surastanza cumenela de Ciastel, datd 2

26) Rifesser a Franz Demetz, datd 17 de de fauré 1909, archif cumenel de Ciastel.
nuvémber 1911, abineda privata de 30) Protocol dla revijion dla trasseda fata
Andreas Delago. dai 16 ai 18 de nuvémber 1909, archif

27) Bozner Nachrichten, 25 d’agost 1910. cumenel de Urtijéi.

28) Bozner Zeitung, 26 de jené 1907. 31) ib., pl. 9.

29) Michael Honeck y Josef Hatzis ala 32) ib., pl. 16.

plu a bonmarcia.*® Te n scrit al Minister dla ferates ti dajova 1 Cumité d’azion
Pruca-Ciastel-Urtijéi, che se ova entant furmd, dassénn pé€is a si pretenjion:
“Davia che, sce chésta linia ne uniss nia a se 1 dé, pona unirdl zénzauter costrui
te curt témp la ferata de Gherdéina da Tluses ite. L ie bele uni envid via la
trasseda tl detail de chésta y la rica valeda de Gherdé€ina, a una cun Tluses, 4
bele meti adum entéur un n milion de crones te azions fundieres”.** Per ji a
pén cun | proiet dla ferata de Gherdéina messova $én Pruca y Ciastel abiné adum
almanco tan na gran soma te azions fundieres. N se purvova cun piesc y cun
mans acioche la sotscrizion dl’azions che jiva de bujén garatéss al plu présc.
Ence i Bulsanins fova unic animei ala sotscrizion, do che 1 proiet dla ferata de
mesa-mont fova uni stlut ora sciche varianta puscibla. Da calculazions plu avisa
fovel ziam resultd che la ferata de mesa-mont che passa paralelaménter ala ferata
a sud, fova bén plu bela da n pont d’ududa dla cuntreda, ma foss stata truep plu

péigra.

La scumenciadiva dla sotscrizion dl’azions ova pid Ciastel y bele de messel
dl 1910 pudova la chemuns plutosc pueres de Ciastel y de Séuc mustré su la
bela soma de 204.000 crones.™ La spéises dla trasseda fova preventivedes sun
3.8 milions de crones, la lunghéza fova de 20,5 km.*® Ensci fovel uni arjont avisa
chél che n ova cun | proiet de Tluses: sciche proiet de cuncurénza tlecovel a
puntin. Ma cie se n dijova pa chéi de Urtijéi de chésc proiet nuef? Scebén che
| pont d’aviéda ulid da Urtijéi fova mé aprésciapuech 4 km plu a nord de Pruca,
trac dant al proiet de Pruca fova tleres defin: I’espurtazion dla chiena fova
urienteda a nord, y n ne pudova nia s’aspité che 1 Gherdéines €ss azeta la deviéda
tres Pinéi enchin a Pruca. Emplu restova | trat do Pinéi ju feter for tla dumbria
y d’inviérn fovel nevét pro.””

N messova arjonjer n cumpromis azetabl sce n ulova purté a fin | proiet
te témps nia massa lonc, davia che 1 Stat y la Provinzia finanziova | proiet mé
a cundizion che n ruvéss a na union sun la direzion dla trasseda. L autéur dl
articul “Eine objektive Beleuchtung der Grodner Bahnfrage” (= Na ilustrazion
obietiva dla cuestion dla ferata de Gherdéina) se enmaginea drét scémpla la
realisazion de n cunliamént dla ferata: “N dé se dé la man y scirmé duc i scioldi
te un n poz, pona an pa belau mez | capital de costruzion da na pert y | rest
ne sardl nia plu rie abiné adum.** L tentatif inutl de arjonjer n cumpromis ie
enultima empod mo uni fat. Ai 17 d’utober dl 1912 ruvovel adum tla ustaria da

33) Cfr. Bozner Nachrichten, 29 de dezémber 36) Hoffmann, Franz: Die Rentabilitit der
1907; Bozner Nachrichten, 4 de dezém- projektierten schmalspurigen Bahnlinie
ber 1909. von Waidbruck iiber Kastelruth-Seis

34) Cumité d’azion Pruca-Ciastel-Séuc- nach St. Ulrich, datd autonn 1911,
Urtijéi al Minister dla ferates, data mei abineda privata de Andreas Delago.
1910, archif dla zitd de Bulsan. 37) Bozner Zeitung, 5 d’auril 1910; Bozner

35) Cumité d’azion Pruca-Ciastel-Urtijéi al Nachrichten, 5 de dezémber 1911.
ambolt Perathoner, data 21 de juni 1910, 38) Aligemeiner Tiroler Anzeiger, 12 de

archif dla zitd de Bulsan. fauré 1912.



Josef Kienzl cun i rapresentanc di proiec cuncurenziei. N se univa sun la
costruzion dla ferata Isarch-Urtijéi.*” L cunzet “Isarch” ascundova la cuncurdanza
di partic. N se aspitova ensci suzés cun la dumanda de suvenzion, pra chéla che
n lasciova mo daviért |1 pont d’aviéda de Tluses o Pruca. Pra la revijion dla
trasseda de nuvémber dl 1912 dl trat da Ciastel séura Pinéi*” - danter 1’auter
la cuarta tratativa cumiscionela sun la ferata de Gherdéina - fova I’acurdanza
arjonta d’utober bele ind desmincéda. Chéi de Urtijéi se pronunziova tlerménter
contra la linia Ciastel-Pinéi. N ne pudova nia perténder dai Gherd€ines che i &ss
apurvd na ferata che jiss “sun na deviéda tres na ferata a roda denteda enchin
a Ciastel y da il6 inant séura Pinéi a 1442 m séura | livel dl mer, dal’autra pert
ju tl luech de Urtijéi, a 204 metri plu alabassa”,*"” empede chéla ora per la valeda
de Gherdéina enchin a Tluses. Per la firma de costruzion dl enjenier Riehl
rujenova I’enjenier Sporn, che paredlova i doi proiec debatui: “Aldo dl proiet
detalid, 4 la linia Tluses-Urtijéi na lunghéza de 18,2 km, la ie na scémpla ferata
a aderénza cun n deslivel mesan dl 42 per mile ... Tla ipotesa de na velozita
de 25 km y 7 menuc de fermeda tla cater stazions arjunjons Urtijéi da Tluses
demez te 50 menuc. La linia Pruca-Ciastel 4 na lunghéza endut de aprésciapuech
20,5 km, de chisc 5 km a stanges dentedes cun n deslivel dl 150 per mile. La
pendénza sun la trasseda a aderénza fej ora 1 50 per mile. Preududes fossel 9
fermedes y stazions. Sce tenion cont dla velozitd bassa sun la trasseda denteda,
dla méjera pendénza dla linia a aderénza y dla dopla cumpéida de stazions
menuc. Sun chésc toch ons ence 250 m de deslivel perdd cun la remonta a
Pinéi”.4?

Che a chésta moda foss | trasport de marcianzia da Gherdéina demez
béndebo plu encomper y pesoch fovel sauri da se pensé.

En ududa dl svilup che 4 da uni en cont dla cuestion dla ferata iel bon nunzié
la pusizion dl Ministér dla viéra. Chésc se ova pronunzia per la linia a aderénza
prescion acioche “l uniss realisa al plu présc n tel cunliamént” y ulache la stazion
dla ferata €ss messi uni fata a na moda da garanti la cuntinuazion dla ferata a
Toblach. L Minister de viéra ova ence tlari che 1 proiet Pruca-Ciastel-Urtijéi ne
pudova nia f¢é cont dl susténi finanziel dl Stat “pervia dl emplant denticulér che
messova uni tacd ite plu i€desc”.*” Davia che ence pra chésta uperazion d’ufize
ne foven nia stac boni de se méter a una danter i enteressei a una dla doi linies
de proiet Tluses-Urtijéi (ferata a aderénza) y Pruca-Ciastel-Urtijéi (linia cumbineda
a stanges dentedes y a aderénza), ova Riehl deberiéda a Hoffmann proieta mo
n’autra varianta per na ferata de Gherdé€ina. La trasseda fova feter chéla dl proiet
de Hoffmann: na ferata a stanges dentedes, che piova via da Pruca, arjunjova
1 plateau de Ciastel, y da il6 menova na ferata a aderénza inant enchin a San

39) Protocol dla senteda, datd 17 d’utober Urtijéi.
1912, archif cumenel de Urtijéi. 41) ib., pl. 7.

40) Protocol dla revijion dla trasseda, fat ai 42) ib., pl. 11.
22 denuvémber 1912, archif cumenel de 43) ib., pl. 10.

Michiel. Da San Michiel demez mustrova si la direzion dla trasseda na
mudazion: empede furné su per Pinéi, aut 1442 metri, furnova la ferata tres
Salames lonch doi km. La se lasciova I tunel do &ila y arjunjova te 10,7 km dala
sortida dI tunel la valeda de Gherdé€ina tla ujinanza de Puntives. Da il6 inant
jiva la ferata sun la trasseda de Tluses.*” Chésc proiet teniva almanco en pert
cont dla ghiranzes dla jént de Gherd€ina, davia che | tumova ora chéi che ratova
che la trasseda su per Pinéi foss “per nia”.*’

Sun chésc proiet nuef fovel uni fissa ai 31 de jené dl 1913 a Bulsan na
senteda per duc i enteressei. Pra la reunion mustrova i Gherdéines bele de vester
zaco anjiniéi a n cumpromis: Franz Demetz da Féur per ejémpl se ova pronunzia
per | proiet de Ciastel.*® L prumutéur dla ferata Josef Rifesser alincontra
s’empuntova inant cun ustinazion sun la realisazion dla linia d’aderénza de
Tluses y purtova dant cie che 1 ti dajova 1 plu da cé: i custiménc preudui dl proiet
de Ciastel, I’efiziénza dl toch a stanges dentedes, la rentabelta dla ferata y e.i.
L séurastant sezionel udova de bon uedl 1 proiet de Ciastel y refusova la méndes
purtedes dant da Rifesser cun chésta paroles: “Per chi valgun mandli che vén
ziplei te Gherdéina, possi pu i scirmé te na cassa y i mené séura Ciastel, unfat
sce la linia jiss per Pruca, de chésc ne n’dn nia dréde teni cont™.*” Rifesser ova
mo purva n ultim i€de de ruvé a n cunliamént diret dla ferata cun chéla a sud:
€l ova enciaria n cér enjenier March de lauré ora n proiet da Pruca ite y su dlongia
I ruf Derjon enchin a Urtijéi cun bifurciazion Brembach-Ciastel tres stangia
denteda.*® L’azion de Rifesser fova unida fermeda si dal proietant Riehl.
Rifesser I'ova ensci data si. Na rasseniazion ’ova pia ite do che ence chésta
prova fova tumeda tlI’ega: “... te mi vedli dis ne uei ie plu cumbater y ence sce
la ferata €ss cun | t€émp da ji per Ciastel, possel bén me vester bel unfat a mi
.. Te Chemun de Urtijéi Oven riésc senti sénies tleres de mudaménc de
minonga a bén dla linia de Ciastel, che fova mo leprdo unic renfurzei da na
cumunicazion dl cunséi cumenel di 4 de merz dl 1913, che se detlarova “cun
resserva’ a una cun | proiet de cumpromis.”” La desponibeltd al cumpromis di
Gherdéines se lascia mé splighé dal fat che na union di enteressei jiva de gran
bujén y daviadechél uloven uni téuc su tl desséni de lege dla ferates locheles
che metova a desposizion dla ferates tirolejes 40 milions de crones.”” La union
ie eder unida a se | dé massa tert. L Minister dla ferates ova bele téut si dezijion:
I proiet dla ferata de Gherdéina ne tucova nia da uni téut sd tl program de
costruzion dla ferates dl Guviérn austriach dl ann 1913.5? I enteressei ala ferata

44) Grodner Bahn: Waidbruck-Kastelruth- datd 28 de fauré 1913, archif cumenel de

St. Ulrich, relazion tecnica, dateda jené Urtijéi.
1913, abineda privata de Andreas De- 49) ib.
lago. 50) Ambolt Martiner a Riehl, datd 5 de merz

45) Protocol dla revijion dla trasseda, 1912, 1913, nr. 215/2, archif cumenel de Cia-
pl. 7. stel.

46) Rifesser da Persenon al ambolt Franz 51) Demetz al deputat dl “Reichsrat™ Josef
Martiner, datd 4 de fauré 1913, archif Kienzl, datd 13 de auril 1913, archif
cumenel de Urtijéi. cumenel de Urtijéi.

47) ib. 52) ib.

48) RifesserdaPersenonal ambolt Martiner,

de Gherdéina ne ulova nia mo ti la zeder: rapresentanc univa enciariéi de abiné
cd I'amiscion cun ce mésun che mei; delegazions univa mandedes a Viena, |
univa scrit dumandes. L fova ziam unit a urédla che | foss passd ani enchin al
proscim desséni de lege dla ferates locheles.

L proiet ova eder ind n iéde giatd na tlera refudanza, coche 1 demostra n
scrit dl rapresentant Kienzl a Franz Demetz, litd entant séurastant dl Cumité
d’azion Pruca-Ciastel-Urtijéi: “L ie defin impuscibl che la ferata de Gherdéina
ruve mo ite tl desséni de lege dla ferates locheles™.>> La cuestion dla ferata ne
jiva ensci nia inant.

Entant iel rot ora la Prima Viéra Mundiela. L’ann 1915 detlarea la Talia
viéra al’Austria. La Talia 4 scumencia si ataca te n mumént te chél che 1 Tirol
ova duta si trupes al front ost. I scizeri ie unic mubilisei sciche ultima resserva
y mandei al front. L trasport y | refurnimént dla trupes fova drét rie, davia che
la stredes y i mésuns de cumunicazion ne tlecova nia. Sciche ejémpl possen
numiné la streda de Gherdéina che ruva ora a Pruca. Cun na larghéza de mé
3,8 m fovel damat rie transié pra la encrujedes. Empli mustrovela st a luesc
na pendénza dl 18% y d’inviérn Ovela la tendénza a furmé de gran lastons de
dlacia. Linies de refurnimént plu adatedes messova daviadechél uni criédes. Sun
na tela iel uni fat ora de costrui na ferata da Tluses a Plan. Pra chésta ultima
stazion dassovel uni cunlid na ré a furnadoies che dassova arjonjer lonc y lerch
la danverdes di luesc de viéra (Lagaciuei, Col de Lana, Sourasas, Col Ombert).

La dezijion fova unida t€uta per la trasseda Tluses-Plan,*® davia che |
parova che chésta foss plu adateda ala ghiranzes de na ferata destineda a motifs
de viéra; la rapresentova | cunliamént plu curt ala ferata sud, la mustrova su
cundizions dl terac otimeles danter Tluses y Laion, tres chéles che la ferata
deventova plu efiziénta, y la ne messova nia cunzené pendénzes dastramp
grieves. Oradechél fovel bele uni laura ora per la linia de Tluses n proiet detalid
che - pervia dla gran préscia (tl t€mp de tréi ménsc messoven stli ju la
costruzion)™ - 4 dessegur énghe abd da n di tla vela dla trasseda.

Acioche la costruzion dla ferata uniss meneda inant plu riésc, jivel de bujén
de to de plu pruvediménc: ensci univa | proiet en detail, che preudova n emplant
eletrich y na larghéza dla loses dla scines de un n meter una dal’autra, séuralaura
a na maniera che | proiet de Riehl ova messu uni trassa per doi terc da nuef.’®

Ence | radius dven messt “scurté” (ensci tl documént) te de plu luesc a na moda
da pudéi scurté i léures de giavamént; la pendénzes mascimeles ne univa empé

53) Josef Kienzl da Vienaa Demetz, datd 18 de opzion 893 e/2, datd 26 de agost 1915,
de dezémber 1913, abineda privata de 56) Orley, Leopold: Die neuen Siidtiroler
Andreas Delago. Schmalspurbahnen. Grodenbahn und

54) KA, AOK, FEW, LVK, carton 3122, nr. Fleimstalbahn, te: Sonderabdruck aus
de opzion 893 e/2, datd 30 de agost der Schweizer Bauzeitung 1924, volum
1915. 83, archif Innerebner & Mayer, Hall in

55) KA, AOK,FEW, LVK, carton 3122, nr. Tirol, pl. 3.

nia mudedes.”” Purempd oven ence pra la trasseda nueva messu fé sauté truep
toc y costrui galaries.

De setémber dl 1915 oven metd man cun la costruzion. Doi cumpanies dla
ferates, sezions de minadéures y de lauranc che léura 1 Ién, firmes de costruzion
y plu de 6000 perjunieres rusc fova ficéi séura a fé su la ferata. I perjunieres
albergiova te cuatieres de Gherdéina defin alabona. Dala cuntedes de jént plu
atempeda,”™ che 4 vivi pea da méndri la costruzion dla ferata, duden ora na
cumpascion sentida per chisc Rusc arfamei, melciafiéi y mez dlacei. I Rusc vén
lecurdei sciche persones bonaces, valéntes, ulghéntes, plutosc melanconiches y
che se mustrova recunescéntes per uni pitla atenzion: na zigaréta, n tdoch de pan,
n pue de lat, nref ...; ajache la fam fova granda y | c€if anjinia ca per éi megher
y puech. Per ne se duré nia fam jiva i Rusc a petlé. Cun la mans auzedes periovi
chéi da tlo do “chleba” (pan) y do “melencha” (lat). “Almanco 40 Rusc al’ena
univa a petlé€ do lat y pan pra nosta porta”, se lecorda Elisabeth Senoner de Sélva.
“RuBland gehen, so Hunger, so Hunger, viel Hunger” (“Ji tla Ruscia, tan fam,
tan fam, na gran fam”), cucheniovi desperei te n tudésch stentd, y “Passiva,
passiva” fova si resposta recunescénta, sce n se menova picida d’éi y n ti dajova
velch da mai€. Ma i abitanc dla valeda stentova enstésc a tré inant tla ciarestia.
La pecunia fova granda, tan granda, che 1 scumbat contra la fam purtova nia
puec Rusc ence a rubé. Rubé ruboven dut cie che | se lasciova maié y abiné
cd. Dantaldut de nuet se n aprufitoven per ji a rubé. Ensci univel scascina de
nuet 1 ciamps de patac y i verzons, runcid y fuid tla chespuela. La puera ladraries
univa dassénn straufedes: ensci ova i ufezieres austriacs y ungaresc metd man
de apliché na pruzedura aricéula per custemé i Rusc. Ei univa tachei si pra n
lén cun la mans li€édes dovia y cun la giames che spintlova tl aier enchin che
si mus univa bel brum a gauja dla cungestion y dl fréit. Filomena Moroder®”
descrij te si diare i ufezieres sciche de riei, uemes barbars y cruénc. Tan plu
granda fova la cumpascion per i Rusc che fajova na emprescion aricéula te chél
ferdon nia da teni ora y furnii sciche stracions. Mocis si devuzion fova ejemplera.
A chéi t€mps, canche n fova mo tl 1€ur de fé si la streda sun i jéufs de Sela

Filomena te si diare - davia che “¢i da n bon ejémpl. For, do chéla stleta spéisa,

57) KA,AOK,FEW, LVK, carton 3121, nr. Sélva.
de opzion 31/ER, datda 7 de utober 1915. Senoner Teresa, nasciudatl 1901, Sélva.

58) Sciche partners de discuscion fovel Cumunicazions scrites:
(cumunicazions a usc): Moroder Luis, nasciu tl 1900, Urtijéi.
Mahlknecht Konrad, nascid tl 1897, Perathoner Christian, nascid tl 1896,
Urtijéi. Urtijéi.
Moroder Viktor, nascii tl 1909, Urtijéi. 59) L diare ie perauter uni publicd te na
Moroder Albert, nascid tl 1905, Urtijéi. edizion scurteda tla rujeneda ladina sota
Mussner Vinzenz, nascidtl 1903, Urtijéi. L titul: Lecurdanzes de ’ava. L ie uni dat
Perathoner Johann Baptist, nascid tl ora da Elsa Runggaldier, neza de
1905, Sélva. Philomena Moroder Prinoth, che ie stata
Runggaldier Elsa, nasciuda tl 1907, tan bona da me méteradesposizion ites¢
Urtijéi. uriginei tudésc.

Senoner Elisabeth, nasciuda tl 1899,



La stazion dla ferata a Santa Cristina.

La ferata va a Plan de Sélva.

se sénii trél iédesc y céla al ciel. Da séira cianti deberiéda la urazion dla nuet.
La ie metuda adum da salms.” Chésta aduneda de uni séira, acumpaniéda dala
ciantia plé€ina de enchersciadum, empresciunénta y pesocia, & mi partners de
discuscion mo manteni drét bén te si lecurdanzes, coche ence la mésses da ciamp
zelebredes da prévesc ortodosc, pra chéles che i curiéusc da tlo tulova pert.

I Rusc fova sparpani€i ora s€ura duta la linia y 1 laurova, partii sd te grupes,
de di y de nuet. Per pudéi tosc méter man cun i trasporc fova la costruzions de
viaduc y tunei scialdi c€resc unides baratedes Ora cun costruzions provisoriches
de 1€n. La ferata 4 ensci pudu uni realiseda te n témp record. N valguna dates
nes ie de testemunianza: ai 28 de nuvémber dl 1915 oven udd la prima
locomotiva tla valeda y ai 23 de dezémber de chél ann furnova la prima ferata.
L’avenimént sensaziunel ie uni nutd su da Filomena Moroder: “23 de dezémber
1915, da séira. Dala 5 ie passeda la ferata spudan tizes, fajan n dré fum y n gran
fracac. Canche la fova pra n€us, semiovela sfadiéda y sfineda. La menova scines
y traviérses per plu inite. Dala 9 da s€ira iela in0d n i€de passeda.” Ai 6 de fauré
dl 1916 univel téut si ufizialménter 1’ativitd dla ferata, do che n ova laura adés
cinch ménsc a la fé si. Da chésc di inant pudova funzioné regularménter | trafich
de refurnimént dala stazion a sud de Tluses enchin al luech de trasbord zentrel
de Plan, da ulache 1 se cunliova la gran ré entravaiéda de furnadoies che purtova
te duta la direzions al front. Na inaudazion ne fovel eder nia uni teni per respet
ala cundizions de viéra.®” Sciche sistem aziendel iel uni aplica | trafich a grupes
de vagons aldo dl prufesséur Findeis. Te entervai de témp de diesc menuc piovel
via na grupa furmeda da sies a diesc vagons da Tluses demez per Plan y da ild,
do avéi desciarid |1 material de viéra, piovela ino oravier tl medem enterval. A
chésc viac de vagons sun la duman, nen univel un domesdi y un da séira. Tres
’aplicazion de chésc sistem nasciovel danter uni grupa de vagons de longia
pausses aziendeles che univa adurvedes per cumpleté la trasseda: per | sbancamént
de galaries, per cumedé ora cun sasc la lueges costruides emprima cun leniam
y e.i. A n valgun tunei messoven per gaujes geologiches ti furné entéurvia enchin
che i 1€ures de sbancamént ne foss nia unic stluc ja.

“L cont cunsuntif dassénn cumplicd di 1€éures™" ne fova de juni dl 1916
mo no nia stlut ji. Sun I’amonta di custiménc dla costruzion possel mé uni
spiculd, davia che n grum de prestazions en natura - coche aparac da costruzion,
forzes de l€ur, materiai - fova unides sopiédes dal’aministrazion militera. Da
sciazedes resultovel purempo che i custiménc €ss redd, davia che i refurniménc
tres auti €ss gaujd spéises plu autes.®?

Scandené 1 trafich for plu muvimenta - 250 tones netto de material de viéra
univa mend di per di enchin te Plan®® - iesen stac boni de cumpleté i 1éures ala

60) KA, AOK, FEW, LVK, carton 3123, nr. Tirol, data 27 de juni 1916.
de opzion 2039, datd 26 de jené 1916. 62) Orley, op. cit., pl. 6.

61) KA, AOK, FEW, LVK, carton 3123, nr. 63) KA, AOK, FEW, LVK, carton 3123, nr.
de opzion 9774, datd 28 de juni 1916, de opzion 2031, datd 23 de nuvémber
Cumando imperiel-reiel dla ferata de 1915.

Gherdéina al Cumando de defendura dl

trasseda mo tl ann 1916. La mdjera pert di perjunieres de viéra fova unic spustei
a Auer ulache | univa metd man cun i I€ures de costruzion dla ferata dla valeda
de Flém. Zeche fova restei per judé ora pra i léures de ciamp. Cun la dodejima
batalia d’[sonzo, pra chéla che i Austriacs fova roc ite enchin pra | Plef y ova
desdru 1 front dla Dolomites y dla Ciaréncia y cun la retrata di Talians, ova ence
la ferata perdd si empurtanza strategica. De nuvémber dl 1918 ne furnova la
ferata nia plu.®? La Ferates dl Stat talian deventova patrones nueves dla ferata
de Gherdéina y tla mans de chéstes iela resteda enchin al 1960.%

La déibla velozitd mascima de 14 km/h suvier y de 18 km/h juvier,” la
propagazion dl automobil plu flessibl sciche mésun de trasport de persones y
material y | defizit anuél de 60 milions de lires dla ferata®” vén purtedes dant
sciche gaujes dl’architeda dla ferata. Na ressanazion de chésta €ss povester
empedi che la uniss data su. ma la Ferates dI Stat ne se embastova nia I'am de
abin¢ adum la spéisa de 600 milions de lires®™ che jiva de bujén.

Empermo ti prims ani setanta, canche i priejes dl penzin ie sprizei tla stéiles

y I 1e uni envid via na duménia cun pruibizion de furné. nes mucovela de avéi
dat su la ferata.””

Ascurtazions

AOK = Cumando s€urastant dl’armeda
FEW = Ferata de viéra

KA = Archif de Viéra

LVK = Cumando de defendura

64) Diare. op. cit.. 8 de nuvémber 1918. Rum Innsbruck 1982, pl. 35.

65) Liber dla ferata: Grodner Bahn, Ferro- 67) Muscolino, Piero: Die Dolomiten-
via della Val Gardena. liber fundier de Schmalspurbahnen Auer - Predazzo.
Bulsan, pl. 75. Klausen - Plan, Cortona, Calosci 1988,

66) Dultinger, Josef: Vergessene Vergan- pl. 276.
genheil. Schmalspurbahnen der k.u.k. 68) Dolomiten, 21 de mei 1960,

Armee zur Dolomitenfront 1915 - 1918, 69) Alto Adige. 25 de nuvémber 1973.

